
Ed. 352. WefndarálU

um frumvarp til laga um viðauka við lög nr. 11, 31. júlí 1907, um breytingu 
á lögum nr. 10, 13. april 1894, um útflutningsgjald.

í lögum nr. 10, 13. april 1894 um útflutningsgjald er kveðið svo á, að 
útflutningsgjald af hverri sildartunnu skuli vera 20 aurar. En með lögum nr. 
11, 31. júli 1907 var gjald þetta fært upp i 50 aura. Jafnframt var þó kveðið 
svo á að lO°/o at þessu útflutningsgjaldi skyldi greiða í Fiskiveiðasjóð og skuli 
»þvi fé varið til eflingar sildarútveg innlendra manna«.

Frumvarp það, sem hér liggur fyrir deildinni, gerir enga breytingu á 
þessu siðarnefnda lagaboði. TiJgangur þess aðeins sá, að setja nokkuð nánari 
reglur um, hvernig þessum styrk beri að úthluta og tryggja það að lögin nái 
upprunalegum tilgangi sínum.

En enginn vafi er á því, að sá var hinn upprunalegi tilgangur laganna, 



að þessum 10% úr fiskiveiðasjóði skyldi skifta upp á milli innlendra útgerð- 
armanna, til þess að gera þeim léttara fyrir að bera hin auknu útgjöld, eða 
að sá var aðaltilgangur hér að lútandi ákvæðis laganna.

Úthlutun stjórnarráðsins mun undanfarið hafa að öðru leyti verið mið- 
uð við síldarútflutning innlendra sildveiðimanna, án þess að tillit hafi verið tekið 
til þess, hvort þeir hefðu sjálfir veitt eða látið veiða sildina á skip sín, eða þeir 
höfðu keypt hana af öðrum mönnum, innlendum eða útlendum.

Með slíkri úthlutun ná lögin ekki tilgangi sinum. Styrkurinn verður 
þá verðlaun fyrir að verzla með sild, fult eins mikið og hann verður til efl- 
ingar sildarútveg innlendra manna.

Annað er það varhugavert við þessi ónákvæmu ákvæði laganna frá31. 
júli 1907, að þeirra vegna hafa útlendingar náð i þenna styrk, ef þeir aðeins 
höfðu keypt sér borgarabréf hér á landi, þó þeir dveldu ekki i landinu nema 
2—3 mánuði, veiddu síldina á útlendum skipum og með útlendum mönnum. 
Stjórnarráðið mun þó ekki hafa talið sér heimilt að synja þeim um hluta af 
styrknum af því að þeir töldust innlendir menn.

En með þessu er þó farið fram hjá tilgangi löggjafarvaldsins og virðist 
þvi bi^n þörf á að bæta við lögin skýringu um þessa úthlutun styrksins úr 
Fskiveiðasjóði.

Virðist nefndinni sem frumvarp þetta bæti úr þvi sem helzt þarf að 
lagfæra i þessu efni og að ekki sé ástæða til að breyta því.

Samkvæmt því ræður nefndin deildinni til þess að samþykkja frum- 
varpið óbreytt.

Eiríkur Briem, Sigurður Hjörleifsson, Aug. Flygenring.
formaður. skrifari og framsögumaður.

Ari Jónsson. Gunnar Ólafsson.


